
Бурабай аудандық мәслихатының 2020 жылғы 25 желтоқсандағы № 6С-70/10 "
Бурабай ауданы бойынша әлеуметтік көмек көрсетудің, оның мөлшерлерін 
белгілеудің және мұқтаж азаматтардың жекелеген санаттарының тізбесін 
айқындаудың қағидаларын бекіту туралы" шешіміне өзгерістер енгізу туралы

Күшін жойған
Ақмола облысы Бурабай аудандық мәслихатының 2022 жылғы 13 қыркүйектегі 
№ 7С-27/2 шешімі. Қазақстан Республикасының Әділет министрлігінде 2022 
жылғы 19 қыркүйекте № 29680 болып тіркелді. Күші жойылды - Ақмола облысы 
Бурабай аудандық мәслихатының 2023 жылғы 26 желтоқсандағы № 8С-12/11 
шешімімен
      Ескерту. Күші жойылды - Ақмола облысы Бурабай аудандық мәслихатының 
26.12.2023  (оның алғашқы ресми жарияланған күнінен кейін № 8С-12/11
күнтізбелік он күн өткен соң қолданысқа енгізіледі) шешімімен.
      Бурабай аудандық мәслихаты ШЕШТІ:
      1. Бурабай аудандық мәслихаттың "Бурабай ауданы бойынша әлеуметтік 
көмек көрсетудің, оның мөлшерлерін белгілеудің және мұқтаж азаматтардың 
жекелеген санаттарының тізбесін айқындаудың қағидаларын бекіту туралы" 2020
жылғы 25 желтоқсандағы № 6С-70/10 (Нормативтік құқықтық актілерді 
мемлекеттік тіркеу тізілімінде № 8269 болып тіркелген)  келесі шешіміне
өзгерістер енгізілсін:
      көрсетілген шешіммен бекітілген Бурабай ауданы бойынша әлеуметтік көмек 
көрсетудің, оның мөлшерлерін белгілеудің және мұқтаж азаматтардың жекелеген
санаттарының тізбесін айқындаудың қағидаларында:
       жаңа редакцияда жазылсын:1-тармақ
      1. Осы Бурабай ауданы бойынша әлеуметтік көмек көрсетудің, оның 
мөлшерлерін белгілеудің және мұқтаж азаматтардың жекелеген санаттарының 
тізбесін айқындаудың қағидалары (бұдан әрі – Қағидалар) "Қазақстан 
Республикасындағы жергілікті мемлекеттік басқару және өзін-өзі басқару туралы
" Қазақстан Республикасы Заңының 6-бабының 2-3 тармағына және Қазақстан 
Республикасы Үкіметінің 2013 жылғы 21 мамырдағы № 504 "Әлеуметтік көмек 
көрсетудің, оның мөлшерлерін белгілеудің және мұқтаж азаматтардың жекелеген
санаттарының тізбесін айқындаудың үлгілік қағидаларын бекіту туралы" 
қаулысына (бұдан әрі – Үлгілік қағидалар) сәйкес әзірленді.";
      2-тармақтың  жаңа редакцияда жазылсын, орыс тіліндегі мәтіні2) тармақшасы
өзгермейді:



      "2) арнайы комиссия – өмірде қиын жағдайдың туындауына байланысты 
әлеуметтік көмек көрсетуге үміткер адамның (отбасының) өтінішін қарау 
бойынша Бурабай ауданы әкімінің шешімімен құрылатын комиссия;";
      ,  жаңа редакцияда жазылсын:5 6-тармақтар
      "5. "Қазақстан Республикасында мүгедектігі бар адамдарды әлеуметтік қорғау
туралы" Қазақстан Республикасы Заңының 16-бабында және "Ардагерлер туралы
" Қазақстан Республикасы Заңының 10-бабының 2) тармақшасында, 11-бабының 
2) тармақшасында, 12-бабының 2) тармақшасында, 13-бабының 2) 
тармақшасында көрсетілген адамдарға әлеуметтік көмек осы Қағидаларда 
көзделген тәртіппен көрсетіледі.
      6. Мерекелік күндерге әлеуметтік көмек бір рет және мерзімді (ай сайын), 
ақшалай төлем түрінде келесі санаттағы азаматтарға көрсетіледі:
      1) Жеңіс күні - 9 мамыр:
      Ұлы Отан соғысына қатысушылар, атап айтқанда, Ұлы Отан соғысы 
кезеңінде, сондай-ақ бұрынғы Кеңестік Социалистік Республикалар Одағын (
бұдан әрі – КСР Одағы) қорғау бойынша басқа да ұрыс операциялары кезiнде 
майдандағы армия мен флоттың құрамына кiрген әскери бөлiмдерде, штабтар 
мен мекемелерде қызмет өткерген әскери қызметшiлерге, Ұлы Отан соғысының 
партизандары мен астыртын әрекет етушiлерiне, бір рет – 1000000 (бір миллион) 
теңге және ай сайын - 5 (бес) айлық есептік көрсеткіш;
      Ұлы Отан соғысының мүгедектігі бар адамдарға, атап айтқанда Ұлы Отан 
соғысы кезеңінде майданда, ұрыс қимылдары аудандарында, майдан маңындағы 
темiржол учаскелерінде, қорғаныс шептерiнің, әскери-теңiз базалары мен 
әуеайлақтардың құрылысжайларында жаралануы, контузия алуы, мертігуі немесе
ауруға шалдығуы салдарынан мүгедектігі бар адамдар болған майдандағы армия 
мен флоттың әскери қызметшiлерiне, Ұлы Отан соғысының партизандары мен 
астыртын әрекет етушiлерiне, сондай-ақ жұмысшылар мен қызметшiлерге, 
1000000 (бір миллион) теңге және ай сайын - 5 (бес) айлық есептік көрсеткіш;
      майдандағы армия бөлiмдерiнің әскери қызметшілеріне қалалардың 
қорғанысына қатысқаны үшін белгiленген жеңiлдiкті шарттармен зейнетақы 
тағайындау үшiн 1998 жылғы 1 қаңтарға дейiн еңбек сіңірген жылдарына 
есептеліп жазылған, сол қалаларда Ұлы Отан соғысы кезеңінде қызмет өткерген 
әскери қызметшiлерге, сондай-ақ бұрынғы КСР Одағы iшкi iстер және 
мемлекеттiк қауiпсiздiк органдарының басшы және қатардағы құрамының 
адамдарына, бір рет - 5 (бес) айлық есептік көрсеткіш;
      Ұлы Отан соғысы кезеңінде майдандағы армия құрамына кiрген әскери 
бөлiмдерде, штабтарда, мекемелерде штаттық лауазымдар атқарған не сол 
кезеңдерде майдандағы армия бөлiмдерiнің әскери қызметшілеріне қалалардың 
қорғанысына қатысқаны үшін белгiленген жеңiлдiкті шарттармен зейнетақы 



тағайындау үшiн 1998 жылғы 1 қаңтарға дейiн еңбек сіңірген жылдарына 
есептеліп жазылған, сол қалаларда болған Кеңес Армиясының, Әскери-Теңiз 
Флотының, бұрынғы КСР Одағының iшкi iстер және мемлекеттiк қауiпсiздiк 
әскерлерi мен органдарының еріктi жалдамалы құрамының адамдарына, бір рет - 
5 (бес) айлық есептік көрсеткіш;
      Ұлы Отан соғысы кезеңінде майдандағы армия мен флоттың құрамына кiрген
бөлiмдердiң, штабтар мен мекемелердiң құрамында полк балалары (
тәрбиеленушiлерi) және юнгалар ретiнде болған адамдарға, бір рет - 5 (бес) 
айлық есептік көрсеткіш;
      Екiншi дүниежүзiлiк соғыс жылдарында шет елдердiң аумағында партизан 
отрядтары, астыртын топтар және басқа да фашизмге қарсы құралымдар 
құрамында фашистiк Германия мен оның одақтастарына қарсы ұрыс 
қимылдарына қатысқан адамдарға, бір рет - 5 (бес) айлық есептік көрсеткіш;
      Ленинград қаласындағы қоршау кезеңінде қаланың кәсiпорындарында, 
мекемелерi мен ұйымдарында жұмыс iстеген және "Ленинградты қорғағаны үшiн
" медалiмен немесе "Қоршаудағы Ленинград тұрғыны" белгiсiмен наградталған 
азаматтарға, бір рет - 60000 (алпыс) мың теңге;
      Екiншi дүниежүзiлiк соғыс кезеңiнде фашистер мен олардың одақтастары 
құрған концлагерьлердегі, геттолардағы және басқа да мәжбүрлеп ұстау 
орындарындағы кәмелетке толмаған тұтқындарға, бір рет - 100000 (жүз) мың 
теңге;
      1986-1987 жылдары Чернобыль атом электр станциясындағы апаттың, 
азаматтық немесе әскери мақсаттағы объектiлердегi басқа да радиациялық 
апаттар мен авариялардың салдарларын жоюға қатысқан, сондай-ақ ядролық 
сынақтарға тiкелей қатысқан адамдарға, бір рет - 5 (бес) айлық есептік көрсеткіш
;
      бұрынғы КСР Одағын қорғау, әскери қызметтiң өзге де мiндеттерiн басқа 
кезеңдерде атқару кезiнде жаралануы, контузия алуы, мертігуі салдарынан 
немесе майданда болуына байланысты, сондай-ақ Ауғанстанда немесе ұрыс 
қимылдары жүргiзiлген басқа да мемлекеттерде әскери қызметiн өткеру кезiнде 
ауруға шалдығуы салдарынан мүгедектігі бар адамдар болған әскери 
қызметшiлерге, бір рет – 12 (он екі) айлық есептік көрсеткіш;
      қызметтік мiндеттерiн атқару кезiнде жаралануы, контузия алуы, мертігуі 
салдарынан не майданда болуына немесе ұрыс қимылдары жүргiзiлген 
мемлекеттерде қызметтік мiндеттерiн орындауына байланысты ауруға шалдығуы
салдарынан мүгедектігі бар адамдар болған бұрынғы КСР Одағының 
мемлекеттік қауіпсіздік органдарының және ішкі істер органдарының басшы 
және қатардағы құрамының адамдарына, бір рет - 5 (бес) айлық есептік 
көрсеткіш;



      басқа елдердегі майдандағы әскери контингенттерге қызмет көрсеткен және 
ұрыс қимылдарын жүргiзу кезеңiнде жаралануы, контузия алуы, мертігуі не 
ауруға шалдығуы салдарынан мүгедектігі бар адамдар болған тиiстi 
санаттардағы жұмысшылар мен қызметшiлерге, бір рет - 5 (бес) айлық есептік 
көрсеткіш;
      Чернобыль атом электр станциясындағы апаттың және азаматтық немесе 
әскери мақсаттағы объектiлердегi басқа да радиациялық апаттар мен 
авариялардың, ядролық сынақтардың салдарынан мүгедектігі бар адамдар болған
және мүгедектігі ата-анасының бiрiнiң радиациялық сәуле алуымен генетикалық 
байланысты олардың балаларына, бір рет - 5 (бес) айлық есептік көрсеткіш;
      "Ұлы Отан соғысы жылдарында тылдағы қажырлы еңбегі мен мінсіз әскери 
қызметі үшін бұрынғы КСР Одағының ордендерімен және медальдарымен 
наградталған адамдарға, бір рет – 30000 (отыз) мың теңге;
      1941 жылғы 22 маусым – 1945 жылғы 9 мамыр аралығында кемiнде алты ай 
жұмыс iстеген (қызмет өткерген) және Ұлы Отан соғысы жылдарында тылдағы 
қажырлы еңбегi мен мiнсiз әскери қызметі үшін бұрынғы КСР Одағының 
ордендерiмен және медальдарымен наградталмаған адамдарға, бір рет - 30000 (
отыз) мың теңге;
      бұрынғы КСР Одағын қорғау, әскери қызметтiң өзге де мiндеттерiн (
қызметтік мiндеттерді) атқару кезiнде жаралануы, контузия алуы немесе мертігуі
салдарынан немесе майданда болуына байланысты ауруға шалдығуы салдарынан
қаза болған (хабар-ошарсыз кеткен) немесе қайтыс болған әскери 
қызметшiлердің, партизандардың, астыртын әрекет етушiлердің отбасыларына, 
бір рет - 3 (үш) айлық есептік көрсеткіш;
      Ұлы Отан соғысында қаза тапқан, жергiлiктi әуе шабуылына қарсы 
қорғаныстың объектiлiк және авариялық командаларының өзiн-өзi қорғау 
топтарының жеке құрамы қатарындағы адамдардың отбасыларына, Ленинград 
қаласының госпитальдары мен ауруханаларының қаза тапқан жұмыскерлерінiң 
отбасыларына, бір рет - 3 (үш) айлық есептік көрсеткіш;
      Ауғанстандағы немесе ұрыс қимылдары жүргiзiлген басқа да мемлекеттердегi
ұрыс қимылдары кезiнде жаралануы, контузия алуы, мертігуі, ауруға шалдығуы 
салдарынан қаза тапқан (хабар-ошарсыз кеткен) немесе қайтыс болған әскери 
қызметшiлердiң отбасыларына, бір рет - 3 (үш) айлық есептік көрсеткіш;
      Чернобыль атом электр станциясындағы апаттың және азаматтық немесе 
әскери мақсаттағы объектiлердегi басқа да радиациялық апаттар мен 
авариялардың салдарларын жою кезiнде қаза тапқан адамдардың отбасыларына, 
бір рет -3 (үш) айлық есептік көрсеткіш;
      1988-1989 жылдары Чернобыль атом электр станциясындағы апаттың 
салдарларын жоюға қатысушылар қатарындағы, қоныс аудару күні құрсақта 



болған балаларды қоса алғанда, оқшаулау және көшіру аймақтарынан Қазақстан 
Республикасына қоныс аударылған (өз еркімен кеткен) адамдарға, бір рет - 3 (үш
) айлық есептік көрсеткіш;
      1979 жылғы 1 желтоқсан мен 1989 жылғы желтоқсан аралығындағы кезеңде 
Ауғанстанға және ұрыс қимылдары жүргізілген басқа да елдерге жұмысқа 
жiберiлген жұмысшылар мен қызметшiлерге, бір рет - 3 (үш) айлық есептік 
көрсеткіш;
      Ұлы Отан соғысының қайтыс болған мүгедектігі бар адамның немесе 
жеңілдіктер бойынша Ұлы Отан соғысының мүгедектігі бар адамдарына 
теңестірілген адамның зайыбына (жұбайына), сондай-ақ, Ұлы Отан соғысының 
қайтыс болған қатысушысының, партизанның, астыртын күрескердің, "
Ленинградты қорғағаны үшін" медалімен немесе "Қоршаудағы Ленинград 
тұрғыны" белгісімен наградталған, жалпы ауруы, еңбекте мертігуі және басқа да 
себептері (құқыққа қарсы себептерден басқа) салдарынан мүгедектігі бар адам 
деп танылған азаматтың қайталап некеге отырмаған зайыбына (жұбайына) бір 
рет-3 (үш) айлық есептік көрсеткіш;
      2) Қазақстан Республикасының Конституция күні - 30 тамыз:
      барлық топтағы мүгедектігі бар адамдарға және мүгедектігі бар балаларды 
тәрбиелеп отырған адамдарға бір рет - 2 (екі) айлық есептік көрсеткіш;
      3) Қазақстан Республикасының Тәуелсіздік күні -16 желтоқсан:
      саяси қуғын-сүргіндер құрбандарына, саяси қуғын-сүргіндерден зардап 
шеккен, мүгедектігі бар немесе зейнеткерлер болып табылатын, "Жаппай саяси 
қуғын-сүргіндер құрбандарын ақтау туралы" 1993 жылғы 14 сәуірдегі Қазақстан 
Республикасы Заңында белгіленген тәртіппен ақталған адамдарға бір рет - 2 (екі) 
айлық есептік көрсеткіш.".
      2. Осы шешім оның алғашқы ресми жарияланған күнінен бастап күнтізбелік 
он күннен кейін күшіне енеді.
      Бурабай аудандық мәслихаттың хатшысы М.Нурпанова

